
PESANAN ENCIK RASIDI DEKAT DI HATI 

 
UUM ONLINE:   
 
Jasamu sentiasa dikenang 
Budimu tidak terbilang 
Semangatmu tinggi dijulang 
Kepimpinanmu menjadi teladan 
 
Encik Shidi panggilan mesra 

Pengarah Canselori banyak berjasa 
Memimpin hampir 5 tahun lama  
Karakter disenangi ramah mesra 
Suka memberi menyantuni jiwa 
Menabur bakti mencurah jasa 
 
Hilanglah permata yang berharga  
Pergimu membawa pesan bermakna 
Bicara menyuntik semangat beraura 
Berbekas di hati panduan bersama 
 
Mantan Pengarah Canselori, Ahmad Rasidi Abdullah menyifatkan Jabatan Canselori ibarat 
sebuah keluarga dan banyak kenangan manis sepanjang bertugas hampir lima tahun di 
jabatan itu. 
 
“Kita harus membahagikan masa dengan sebaiknya antara kerja dan keluarga. Jangan bawa 
pulang kerja ke rumah kerana masa di rumah adalah untuk keluarga. Isteri dan anak-anak 
juga ada hak ke atas kita jadi usah mengabaikan tanggungjawab kita kepada mereka. 
 
“Bekerjalah dengan tekun, seikhlas hati, bijak mengimbangi masa antara kerjaya dan 
keluarga, di samping tidak melupakan masyarakat sekeliling dan saya berharap agar Jabatan 
Canselori akan terus cemerlang,” katanya pada Mesyuarat Agung Tahunan Chance Club 2019 
di Bilik Mesyuarat Canselori, baru-baru ini. 
 
Beliau turut mengambil kesempatan merakamkan setinggi-tinggi penghargaan kepada semua 
staf yang banyak memberi sumbangan dan komitmen serta menjalankan tanggungjawab 
dalam menggerakkan jabatan seiring aspirasi universiti. 
 
Beliau memegang jawatan Pengarah Jabatan Canselori sejak 2015 dan kini bertugas sebagai 
Timbalan Pendaftar di Jabatan Pendaftar. 

